
agronomia 

 

აზიური ფაროსანა (Halyomorpha halys) საქართველოს მცენარეულობის 

საშიში პარაზიტი 
 

ემზარ გორდაძე 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთ-

ლის სახელმწიფო უნივერსიტეტი, ქუთაისი, საქართველო 
ცირა ჟორჟოლიანი 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთ-

ლის სახელმწიფო უნივერსიტეტი, ქუთაისი, საქართველო 
 
აზიური ფაროსანა ნახევარხეშეშფრთიანების ანუ ბაღლინჯოების რიგის მწერია. იგი საქარ-

თველოში შემოვიდა 2015 წელს რუსეთიდან. განსაკუთრებით მომრავლდა და დიდი ზიანი მიაყენა 
აჭარის, გურიისა და სამერგელოს მცენარეულობას.   

 

აზიური ფაროსანა ეკუთნვის ნახევარხეშეშფრთიანების - ბაღლინჯოების რიგს. 

(Heteraptera, Hemiptera), რომელშიაც გაერთიანებულია 30 000 სახის მწერი, ისინი არას-

რულმეტამორფოზიანი მწერები არიან. ზომა 1 მმ-დან 10 სმ-მდეა. უმრავლესობის სხეული 

მოკლე და განიერია, არსებობს ვიწრო და გრძელი - ჯოხისებური ფორმებიც. სხეული ძი-

რითადად ნათელი ლაქებით არის დაფარული, რაც გამაფრთხილებელ შეფერილობას წარ-

მოადგენს. ამ რიგის წარმომადგენლების პირველი წყვილი ანუ ზედა ფრთების წინა ნახევა-

რი მაგარი ქიტინითაა დაფარული, ხოლო მომდევნო ნაწილი სიფრიფანაა. ამიტომ უწოდე-

ბენ მათ ნახევარშეშფრთიანებს. მეორე წყვილი - ქვედა ფრთები სიფრიფანაა. პირის აპარა-

ტი საჩხვლეტ-საწუწნი ტიპისაა. თავზე გააჩნიათ ერთი წყვილი 3-5 სეგმენტიანი ჯაგრისე-

ბური ულვაში და წყვილი რთული თვალი. კიდურები სასიარულო ტიპისაა და ორი ბრჭყა-

ლით ბოლოვდება. ისინი მეზოზოურ ერაში წარმოიშვნენ და მცენარეთა და ცხოველთა პა-

რაზიტებს წარმოადგენენ. 

საქართველოში გავრცელბული ბაღლინჯოების მიერ გამოწვეული ზარალი აქამდე 

უმნიშვნელო იყო. 2015 წელს საქართვეელოში გამოჩნდა აზიური ფაროსანა, რომლის სამ-

შობლო სამხრეთ-აღმოსავლეთ აზიაა. იგი თავის სამშობლოში აზიანებს 300 სახის, ამერიკა-

ში კი 250 სახის მცენარეს. საქართველოში მწერის შემოსვლის ორი ვერსია არსებობს. I რუ-

სეთიდან აფხაზეთის გავლით შემოდის საქართველოში, რუსეთში შემოყვა ჩინეთიდან სო-

ჭის ოლიმპიადის დროს ქალაქის გასამწვენებლად შემოტანილ მცენარეებს. II იგი დივერ-

სიული გზით გაავრცელეს საქართველოს ეკონომიკის განვითარების შესაფხერხებლათდ.  

აზიურმა ფაროსანამ 2016 წელს თხილის პლანტაციები ძლიერ დააზიანა. საქართვე-

ლოში აზიური ფაროსანას გავრცელების ძირითადი რეგიონებია: სამეგრელო, გურია, აჭა-

რა, იმერეთი და გალის რაიონი. მცირე რაოდენობით შეინიშნება აღმოსავლეთ საქართვე-

ლოში. 2017 წელს აზიური ფაროსანას პოპულაციების აფეთქების შედეგად აღნიშნულ რე-

გიონებს დიდი ზიანი მიადგა. გაანადგურა თხილი, კენკროვნები (ჟოლო, მაყვალი), ვაშლი, 

მსხალი, ატამი, ვაშლ-ატამი, პომიდორი, წიწაკა, მზესუმზირა, სიმინდი და სხვა კულტუ-

რები. ამავე წელს ფაროსანას შემოსევის გამო ბათუმის საბავშვო ბაღებში სამი დღით შეწყ-

და მოსწავლეთა მიღება.  

პარაზიტი თავისი საჩხვლეტ-საწუწნი პირის აპარატით აზიანებს ახალგაზრდა ნაყო-

ფებს და წუწნის წვენებს, რაც იწვევს ნაყოფთა ლპობას. მწერს მკერდის ნაწილში განვითა-

რებული აქვს ჯირკვლები რომელიც გამოიმუშავებს ციმიცინის (C15H28O2) მჟავას. ეს ფერო-

მენი ხასიათდება მძაფრი, არასასიამოვნო სუნით, რაც გამოიყენება თავდაცვის მიზნით, 

რის გამოც მათ ფრინველები არ ეტანებიან. ჯირკვლების სადინარები იხსნება მეორე და მე-

სამე წყვილ კიდურებს შორის. აზიურ ფაროსანას ჭამენ შინაური ფრინველები: ქათმები და 

ინდაურები, მაგრამ ასეთი ფრინველის ხორცი საკვებად უკვარგისია. იყო შემთხვევები 

იმერთში ფაროსანები მოწურვის დროს ჩაყვა ყურძენს და მთელი მოსავალი გადასაღვრე-

ლი შეიქნა.  

მდედრი ფაროსანა ერთ ჯერზე დებს 200-მდე კვერცხს, წელიწადში იძლვა 4 თაობას 

(გენერაციას). ერთი ფაროსანას შთამომავლობა წელიწადში იძლევა 4 მილიონ ინდივიდს. 

ლარვები გვანან ზრდასრულებს, მაგრამ მათგან განსხვავდებიან ზომით, ფეხებისა და ულ-

ვაშების სეგმენტთა რიცხვით. ჩანასახოვანი ფრთები ვლინდება მხოლოდ მესამე ასაკის 

ლარვებში. ციმიცინის გამომყოფი ჯირკვლები ლარვებსაც აქვთ განვითარებული. მცენარე-

ებით კვებას აზიური ფაროსანა გაზაფხულზე აპრილის ბოლოდან იწყებს და გვიან შემოდ-

გომამდე აგრძელებს. მავნებელი იკვებება ფოთლის, ყლორტისა და ნაყოფის წვენით. შე-

მოდგომაზე ისინი შეიძლება ვნახოთ სახლებში: კედლებზე, ფარდებზე, ტანსაცმელში, ფეხ-

საცმელებში, ხის ფუღუროებში ქერქის ქვეშ, ჩამოცვენილი ფოთლების ქვეშ და სხვა მყუდ-

რო ადგილებში, აქ ისინი იზამთრებენ, ზამთრის ძილიდან გამოსული აზიური ფაროსანა 

აპრილის ბოლოდან - მაისში იწყებენ ფოთლების ქვედა მხარეზე ჯგუფებად კვერცხების 

დებას. 4-5 დღეში ჩნდებიან მოწითალო ფერის ლარვები, რომლებიც თანდათან იცვლიან 

ფერს. მეორე ასაკის ლარვები მოშაო, ხოლო შემდეგ მოთეთრო ყავისფერი ხდებიან და 4 

თვეში აღწევენ ზრდასრულობას.  

აზიური ფაროსანას წინააღმდეგ ბრძოლა უნდა წარიმართოს სამი მიმართულებით: 

მოსახლეობის ცნობიერების ამაღლება (ტრენინგები, მასმედია, ბუკლეტების გამოშვება), 

მონიტორინგი და ნებისმიერი მეთოდით (მექანიკური, ბიოლოგიური, ქიმიური) მავნებ-

ლის განადგურება. 

ამ მიმართულებებით მუშაობს საქართველოს სოფლის მეურნეობის სამინისტრო და 

სურსათის ეროვნული სააგენტო. მავნებლების წინააღმდეგ ბოლოგიური ბრძოლისათვის 

გამოიყენება მათი ბუნებრივი მტერი იაპონური კრაზანა. რომლის შემოყვანა საქართველო-

ში საკითხის მეცნიერულად დამუშავების გარეშე არ შეიძლება, რადგან ჩვენ არ ვიცით ია-

პონური კრაზანები რა გავლენას მოახდენენ ჩამოყალიბებული, მდგრად ეკოსისტემებზე. 

საჭიროა ყველა სხვა მეთოდებით, როგორც სახელმწიფომ ისე ნებისმიერმა მოქალაქემ ვებ-

რძოლოთ აზიურ ფაროსანას. 

სპეციალისტები გვთავაზობენ მავნებლის საწინააღმდეგოდ გამოყენებული იქნას მწე-

რის ლარვობის ფაზაში მცენართა დამუშავება (შეწამვლა) პირეტროიდების, ნეონიკოტინე-

ოიდებისა და კარბამიდების ჯგუფის პრეპარატებით. საერთაშორისო ექსპრეტების გამოც-

დილებით, აზიური ფაროსანას წინააღმდეგ ყველაზე ეფექტურია პიროტროიდული ჯგუ-

ფიდან ბიფეტრინის შემცველი პრეპარატი - ტალსტარი.  

 

გამოყენებული ლიტერატურა 

1. Сельско хозяиственная енциклопедия. Москва, т.2. стр. 369-371 

2. Жизнь животных т. 3. Москва 1969 г. ст. 282-290      

Abstract 

 

Brown marmorates stink bug (Halyomorpha halys) belongs to an order of hemipteria. It is 

dangerous parasite of  agriculture.  

It was noticed in Georgia in 2015. Its homeland is South-East Asia 

It followed to seedlings which were necessary for afforestation in Russia (Sochi). It came in 

Samegrelo from Sochi through Abkhazia. It was noticed in nut plantation where it destroyed 70% if 

harvest in 2016. In 2017 there was the explosion of brown marmorated stonk bug's population in 

Samegrelo, Guria, Ajara and Imereti. Because were closed in Ajara. There were destroyed maize and 

other cultures. 

In 2017 The Ministry of Agriculture and Food safety Agency outlined the plan how to destroy 

brown marmorated stink bug. the ascension of consciousness in population, manitoring and destraction 

by the method of using Pyrethroids neonirotionids Carbamides poisoning of plants during Larvation of 

the insect in Spring. 

The winter without frost will promote the explosion of brown marmorated stink bug's 

populations in 2018. 

 


